
Ә S A S N A M Ә 

1. Ümumi müddәalar 

1.1. Naxçıvan Muxtar Respublikasının Maliyyә Nazirliyi (bundan 
sonra - Nazirlik) Naxçıvan Muxtar Respublikasının maliyyә siyasәtini işlәyib 
hazırlayan vә hәyata keçirәn, dövlәt maliyyәsinin idarә olunmasını tәşkil 
edәn, Naxçıvan Muxtar Respublikasının büdcәsi (bundan sonra - dövlәt  
büdcәsi) layihәsini hazırlayan vә dövlәt büdcәsinin kassa icrasını tәmin 
edәn, mühasibat uçotunun tәşkili vә aparılması sahәlәrindә dövlәt 
tәnzimlәnmәsinin, dövlәt büdcәsi vәsaitindәn istifadә sahәlәrindә dövlәt 
nәzarәtinin hәyata keçirilmәsini tәmin edәn mәrkәzi icra hakimiyyәti 
orqanıdır. 

1.2. Nazirlik öz fәaliyyәtindә Azәrbaycan Respublikası vә Naxçıvan 
Muxtar Respublikasının konstitusiyalarını vә qanunlarını, Azәrbaycan 
Respublikası Prezidentinin vә Naxçıvan Muxtar Respublikası Ali Mәclisi 
sәdrinin fәrman vә sәrәncamlarını, Azәrbaycan Respublikası Nazirlәr 
Kabinetinin vә Naxçıvan Muxtar Respublikası Nazirlәr Kabinetinin qәrar vә 
sәrәncamlarını, Azәrbaycan Respublikasının tәrәfdar çıxdığı beynәlxalq 
müqavilәlәri vә bu Әsasnamәni rәhbәr tutur. 

1.3. Nazirlik öz vәzifәlәrini yerinә yetirәrkәn vә hüquqlarını hәyata 
keçirәrkәn digәr icra hakimiyyәti orqanları, yerli özünüidarәetmә orqanları 
vә qeyri-hökumәt tәşkilatları ilә qarşılıqlı әlaqәdә fәaliyyәt göstәrir. 

1.4. Nazirlik müstәqil balansa, qanunvericiliyә uyğun sәrәncamında 
olan dövlәt әmlakına, xәzinә vә bank hesablarına, üzәrindә Dövlәt gerbinin 



tәsviri vә öz adı hәkk olunmuş möhürә, müvafiq ştamp vә blanklara 
malikdir. 

1.5. Nazirliyin saxlanma xәrclәri vә fәaliyyәti dövlәt büdcәsi vә 
qanunvericiliklә nәzәrdә tutulan digәr mәnbәlәr hesabına maliyyәlәşdirilir. 

1.6. Nazirlik Naxçıvan şәhәrindә yerlәşir. 

 

2. Nazirliyin fәaliyyәt istiqamәtlәri 

2.0. Nazirliyin fәaliyyәt istiqamәtlәri aşağıdakılardır: 

2.0.1. muxtar respublikada maliyyә, büdcә, vergi sahәsindә dövlәt 
siyasәtinin hәyata keçirilmәsini aidiyyәti dövlәt orqanlarının vә digәr 
tәşkilatların iştirakı ilә tәmin edir; 

2.0.2. dövlәt büdcәsinin layihәsini mövcud qanunvericiliyә uyğun 
olaraq hazırlanmasını tәmin edir; 

2.0.3. qanunvericiliklә müәyyәn edilmiş qaydada dövlәt büdcәsinin 
icrasını tәmin edir, dövlәt büdcәsindәn ayrılan vәsaitlәrin vә dövlәt 
zәmanәti ilә alınan kreditlәrin tәyinatı üzrә xәrclәnmәsi üzәrindә dövlәt 
maliyyә nәzarәtinin hәyata keçirilmәsini tәşkil edir; 

2.0.4. Naxçıvan Muxtar Respublikası әrazisindә fәaliyyәt göstәrәn 
hüquqi şәxslәr, habelә hüquqi şәxs yaratmadan sahibkarlıq fәaliyyәti ilә 
mәşğul olan fiziki şәxslәr tәrәfindәn mühasibat uçotunun tәşkili vә 
aparılması, o cümlәdәn maliyyә hesabatlarının hazırlanması vә tәqdim 
edilmәsi sahәsindә dövlәt siyasәtini işlәyib hazırlayır vә hәyata keçirilmәsi 
üzrә tәdbirlәr görür; 

2.0.5. Naxçıvan Muxtar Respublikasında audit fәaliyyәtinin hәyata 
keçirilmәsi ilә bağlı tәkliflәr verir; 

2.0.6. dövlәt investisiya proqramlarının tәrtib olunmasında, dövlәt 
investisiya siyasәtinin, dövlәt proqramlarının inkişaf konsepsiyası vә 
strategiyalarının hazırlanmasında vә hәyata keçirilmәsindә qanunvericiliklә 
müәyyәn edilmiş qaydada iştirak edir; 



2.0.7. büdcә sistemi, vergi, dövlәt xәzinәdarlığı, dövlәt maliyyә 
nәzarәti, audit, mühasibat uçotunun tәşkili vә aparılması sahәsindә 
qanunvericiliklә vә bu Әsasnamә ilә Nazirliyin fәaliyyәt dairәsinә aid 
edilmiş digәr mәsәlәlәr üzrә normativ hüquqi tәnzimlәnmәni hәyata keçirir; 

2.0.8. Naxçıvan Muxtar Respublikasında makroiqtisadi göstәricilәrin 
proqnozlaşdırılması, iqtisadiyyatın dövlәt tәnzimlәnmәsi, onun inkişaf 
istiqamәtlәri barәdә tәkliflәr hazırlayır; 

2.0.9. Nazirliyin fәaliyyәt istiqamәtlәri üzrә sahәvi, mәrkәzi vә yerli 
icra hakimiyyәti orqanlarının fәaliyyәtini әlaqәlәndirir; 

2.0.10. qanunvericiliklә müәyyәn edilmiş digәr istiqamәtlәrdә 
fәaliyyәt göstәrir. 

3. Nazirliyin vәzifәlәri 

3.0. Nazirlik bu Әsasnamә ilә müәyyәn edilmiş fәaliyyәt 
istiqamәtlәrinә uyğun olaraq aşağıdakı vәzifәlәri hәyata keçirir: 

3.0.1. aidiyyәti dövlәt orqanları ilә birlikdә muxtar respublika 
iqtisadiyyatının mövcud vәziyyәtini tәhlil etmәk vә sosial-iqtisadi 
problemlәrin hәllinә dair tәkliflәr vermәk; 

3.0.2. maliyyә, büdcә, vergi, mühasibat uçotu vә audit fәaliyyәti 
sahәsindә dövlәt siyasәtinin hazırlanmasına vә tәkmillәşdirilmәsinә dair 
tәkliflәr vermәk; 

3.0.3. dövlәt büdcәsinin gәlirlәrinin vә xәrclәrinin 
proqnozlaşdırılmasını beynәlxalq standartlara uyğun metodologiya 
әsasında aparmaq, hәr il növbәti büdcә ili üzrә dövlәt büdcәsinin layihәsini 
vә sonrakı üç il üçün büdcә göstәricilәrini hazırlayıb qanunvericilikdә 
nәzәrdә tutulmuş qaydada tәqdim etmәk, dövlәt büdcәsinin tәrtibi vә icrası 
prosesinin tәkmillәşdirilmәsi barәdә tәkliflәr vermәk; 

3.0.4. müvafiq büdcә ili üzrә dövlәt büdcәsinin tәsdiq olunmuş 
göstәricilәri әsasında onun vahid büdcә tәsnifatına uyğun olaraq mәnbәlәr 
üzrә müvafiq mәrkәzi icra hakimiyyәti orqanları ilә razılaşdırmaqla 



gәlirlәrinin vә xәrclәrinin rüblük, zәruri hallarda aylıq bölgüsünü müәyyәn 
etmәk vә aidiyyәti tәşkilatlara göndәrmәk; 

3.0.5. dövlәt satınalmalarının dövlәt vәsaitindәn sәmәrәli vә 
qәnaәtlә istifadә edilmәsi prinsiplәri әsasında hәyata keçirilmәsini tәmin 
etmәk mәqsәdilә hәmin sahә üzrә dövlәt tәnzimlәnmәsindә, dövlәt 
siyasәtinin, normativ hüquqi aktların hazırlanmasında vә ekspertizasının 
aparılmasında, hәmçinin dövlәt satınalmaları haqqında qanunvericiliklә 
müәyyәn edilmiş hallarda dövlәt müәssisәlәri vә büdcәdәn maliyyәlәşәn 
tәşkilatlar tәrәfindәn malların (iş vә xidmәtlәrin) satınalınması üzrә 
yaradılan tender komissiyalarının işindә iştirak etmәk; 

3.0.6. müәyyәn olunmuş qaydada, lakin büdcә proqnozlarından, 
dövlәt büdcәsinin tәsdiq olunmuş göstәricilәrindәn artıq olmamaq şәrtilә 
büdcә xәrclәri üzrә dövlәtin adından büdcә tәşkilatları qarşısında öhdәlik 
götürmәk, bu öhdәliklәr çәrçivәsindә alınmış mal, iş vә xidmәtlәri xәzinә 
uçotuna qәbul etmәk vә kassa xәrclәri aparmaq, dövlәt büdcәsindәn 
maliyyәlәşәn tәşkilatların sifarişinә vә mәxaric cәdvәllәrinә әsasәn onların 
xәrc smetalarında nәzәrdә tutulmuş vәsaitlәr hәddindә maliyyәlәşmәsini 
hәyata keçirmәk vә hәmin maliyyә әmәliyyatlarının uçotunu tәşkil etmәk; 

3.0.7. dövlәt büdcәsinin vәsaiti hesabına maliyyәlәşdirilmәsi 
nәzәrdә tutulan dövlәt proqramlarının vә inkişaf konsepsiyalarının icrası ilә 
әlaqәdar maliyyә tәminatını hәyata keçirmәk; 

3.0.8. zәrurәt yarandıqda, müvafiq büdcә ili әrzindә qanunvericiliyә 
uyğun olaraq dövlәt büdcәsinin dәqiqlәşdirilmәsi barәdә tәkliflәr 
hazırlamaq; 

3.0.9. büdcә xәrclәri üzrә müәyyәn olunmuş limitdәn artıq borc 
yaradan tәşkilatlar barәdә qanunvericiliklә müәyyәn edilmiş qaydada 
tәdbirlәr görmәk; 

3.0.10. dövlәt büdcәsinin icrasına, dövlәt büdcәsindәn, o cümlәdәn 
mәqsәdli büdcә fondlarından ayrılan vәsaitlәrdәn tәyinatı üzrә istifadә 
olunmasına, habelә büdcә tәşkilatlarının büdcәdәnkәnar әmәliyyatlar üzrә 



vәsaitlәrinin әldә edilmәsinә vә maliyyә orqanları ilә razılaşdırılmış 
qaydada tәsdiq edilmiş smetaya uyğun istifadәsinә nәzarәti hәyata 
keçirmәk; 

3.0.11. dövlәt büdcәsinin icrası haqqında aylıq, rüblük vә illik 
hesabatları tәrtib etmәk vә onları müvafiq dövlәt orqanlarına tәqdim etmәk; 

3.0.12. dövlәt büdcәsi ilә digәr büdcәlәrin qarşılıqlı әlaqәlәrinin 
nizamlanmasını vә qarşılıqlı hesablaşmaları hәyata keçirmәk; 

3.0.13. dövlәt büdcәsinin icrası prosesindә, zәrurәt yarandıqda, 
Naxçıvan Muxtar Respublikası Ali Mәclisinin sәdri ilә razılaşdırmaqla, 
tәsdiq olunmuş büdcә ayırmaları hәddindә, funksional tәsnifatın bölmәlәri 
daxilindә, iqtisadi tәsnifatın bölmә, kömәkçi bölmә, paraqraf, maddә vә 
yarımmaddәlәri arasında dәyişikliklәr etmәk; 

3.0.14. dövlәt büdcәsinin icrası prosesindә iqtisadi tәsnifatın 
müvafiq bölmә, kömәkçi bölmә, paraqraf, maddә vә yarımmaddәlәrindә 
nәzәrdә tutulmuş vәsaitlәr üzrә hesabat ili әrzindә yaranmış qәnaәtin 
dövlәt büdcәsinin ehtiyat fonduna yönәldilәrәk, il әrzindә digәr tәdbirlәrin 
maliyyәlәşdirilmәsinә sәrf edilmәsi barәdә tәkliflәrin hazırlanmasında 
iştirak etmәk; 

3.0.15. büdcә gәlirlәrinin proqnozlaşdırılmasını vә ona metodiki 
rәhbәrliyi, habelә maliyyә ehtiyatlarının aşkara çıxarılması vә sәfәrbәr 
olunması üçün zәruri tәdbirlәr hәyata keçirmәk; 

3.0.16. qanunvericilikdә müәyyәn edilmiş hallarda digәr ciddi 
hesabat blanklarının, habelә ciddi hesabat sәnәdi kimi tәtbiq edilәn 
blankların mәrkәzlәşdirilmiş qaydada sifarişini, tәqdim edilmәsini vә 
uçotunun aparılmasını tәmin etmәk; 

3.0.17. Naxçıvan Muxtar Respublikasında tәşkilati-hüquqi 
formasından asılı olmayaraq, tәşkilatların vә fәrdi sahibkarların maliyyә-
tәsәrrüfat fәaliyyәtindә әmtәә-pul dövriyyәsini әks etdirәn xüsusi seriya vә 
nömrәyә malik ilkin uçot sәnәdi olan ciddi hesabat blanklarının forma vә 



rekvizitlәrinin işlәnib hazırlanmasını vә müәyyәn olunmuş qaydada tәsdiq 
edilmәsini tәmin etmәk; 

3.0.18. qanunvericilikdә nәzәrdә tutulmuş qaydada dövlәt büdcәsinә 
artıq ödәnilmiş vergilәrin vә qeyri-vergi ödәnişlәrinin dövlәt büdcәsindәn 
qaytarılmasını hәyata keçirmәk; 

3.0.19. dövlәt büdcәsindәn ayrılan vәsaitlәrlә bağlı xәrclәr 
smetasının tәrtibi, tәsdiqi vә icrasının ümumi qaydalarını müәyyәn etmәk; 

3.0.20. büdcә tәşkilatlarında, onların tabeliyindә fәaliyyәt göstәrәn 
qeyri-büdcә qurumlarında, büdcәdәnkәnar dövlәt fondlarında, habelә 
hәmin tәşkilatların tabeliyindә fәaliyyәt göstәrәn tәsәrrüfathesablı 
müәssisәlәrdә dövlәt büdcәsindәn ayrılan vәsaitlәrin, o cümlәdәn mәqsәdli 
büdcә fondlarının, büdcә tәşkilatlarının büdcәdәnkәnar әmәliyyatlar üzrә 
vәsaitlәrinin әldә edilmәsi vә xәrclәnmәsi üzәrindә dövlәt maliyyә 
nәzarәtinin hәyata keçirilmәsini tәmin etmәk; 

3.0.21. yerli maliyyә orqanlarının xәzinә әmәliyyatlarının 
aparılmasına bank xidmәti göstәrilmәsi üçün Agent-bankların seçilmәsi 
barәdә tәkliflәr vermәk; 

3.0.22. qanunvericiliklә müәyyәn olunmuş qaydada mәhkәmә 
qәrarlarına vә hüquq-mühafizә orqanlarının müraciәtlәrinә әsasәn idarә, 
müәssisә vә tәşkilatlarda, mәqsәdli büdcә vә büdcәdәnkәnar dövlәt 
fondlarında tәftiş vә yoxlamalar aparmaq; 

3.0.23. dövlәt maliyyә nәzarәti tәdbirlәri nәticәsindә tәrkibindә 
cinayәt әlamәtlәri olan maliyyә pozuntuları aşkarlandığı hallarda mövcud 
qanunvericiliyin tәlәblәrinә uyğun olaraq yoxlama materiallarını hüquq-
mühafizә orqanlarına göndәrmәk; 

3.0.24. Azәrbaycan Respublikasının sığorta qanunvericiliyinә uyğun 
olaraq sığorta işinin inkişafı vә tәkmillәşdirilmәsi ilә bağlı sәlahiyyәtlәri 
daxilindә tәdbirlәr hәyata keçirmәk; 



3.0.25. qanunla nәzәrdә tutulmuş qaydada vә hallarda cinayәt yolu 
ilә әldә edilmiş pul vәsaitlәrinin vә ya digәr әmlakın leqallaşdırılmasına vә 
terrorçuluğun maliyyәlәşdirilmәsinә qarşı nәzarәt orqanının funksiyalarını 
hәyata keçirmәk; 

3.0.26. dövlәtә mәxsus olan hüquqi şәxslәrin daxili vә xarici 
borcalmasının yuxarı hәddini müәyyәnlәşdirmәk üçün tәkliflәr vermәk; 

3.0.27. dövlәtә mәxsus olan hüquqi şәxslәrin daxili vә xarici 
borcalmasına razılıq vermәk vә ya ondan imtina barәdә qәrar qәbul etmәk; 

3.0.28. dövlәt investisiya proqramlarının layihәlәrinin növbәti il üzrә 
dövlәt büdcәsinin layihәsinә, habelә sonrakı üç il üzrә büdcә göstәricilәrinә 
uyğunluğuna vә hәmin proqram layihәlәrinin maliyyә tәminatına dair rәy 
vermәk; 

3.0.29. investisiya fәaliyyәti, investisiyaların qoyulması vә tәşviqi 
sahәsindә, o cümlәdәn kreditlәrin, maliyyә vә texniki yardımların 
(qrantların) vә sair formada maliyyә vәsaitlәrinin cәlb edilmәsindә, dövlәt 
investisiya proqramlarının hazırlanması vә hәyata keçirilmәsindә, habelә 
hәmin proqramların icrası üçün nәzәrdә tutulan vәsaitlәrin konkret layihәlәr 
üzrә bölgüsündә iştirak etmәk; 

3.0.30. dövlәt proqramlarının layihәlәrinin, hәmçinin dövlәt 
büdcәsinin vәsaiti vә dövlәt zәmanәti ilә alınan kreditlәr hesabına hәyata 
keçirilәn digәr layihәlәrin maliyyә ekspertizasını hәyata keçirmәk, tәşkilati-
hüquqi formasından asılı olmayaraq dövlәt vәsaitlәri hesabına 
maliyyәlәşdirilmәsi nәzәrdә tutulan qurumların yaradılmasına, dövlәt 
büdcәsindәn maliyyәlәşәn qurumların strukturunun, әmәyinin ödәnilmәsi 
sisteminin tәkmillәşdirilmәsinә vә ştat vahidlәrinin müәyyәn edilmәsinә rәy 
vә tәkliflәr vermәk; 

3.0.31. iqtisadiyyata investisiyaların cәlb edilmәsi, kreditlәrin (o 
cümlәdәn, dövlәt zәmanәti ilә alınmış kreditlәrin), qrantların, maliyyә 
(texniki) yardımlarının alınması ilә bağlı, habelә investisiya layihәlәri üzrә 
danışıqlarda iştirak etmәk; 



3.0.32. aidiyyәti dövlәt orqanları ilә birlikdә dövlәt büdcәsinin vәsaiti 
hesabına maliyyәlәşmәsi nәzәrdә tutulan investisiya vә innovasiya 
proqramlarının hazırlanmasında iştirak etmәk, ayrılan vәsaitdәn sәmәrәli 
istifadә olunmasına nәzarәt etmәk; 

3.0.33. dövlәt büdcәsindәn maliyyәlәşәn idarә vә tәşkilatlarda vәzifә 
(tarif) maaşlarının düzgün tәtbiqinә nәzarәt etmәk, dövlәt orqanlarının 
strukturunun tәkmillәşdirilmәsi vә ştat vahidlәrinin müәyyәn edilmәsi ilә 
bağlı tәkliflәr vermәk; 

3.0.34. büdcәdәn maliyyәlәşәn tәşkilatlarda çalışan işçilәrin 
әmәyinin ödәnilmәsi sisteminin tәkmillәşdirilmәsi vә әhalinin sosial 
müdafiәsi üzrә tәdbirlәrin hәyata keçirilmәsindә iştirak etmәk; 

3.0.35. dövlәt idarә, müәssisә vә tәşkilatlarının, o cümlәdәn 
mәqsәdli büdcә vә büdcәdәnkәnar dövlәt fondlarının maliyyә-tәsәrrüfat 
fәaliyyәtini tәhlil etmәk; 

3.0.36. peşәkar mühasib sertifikatı almış şәxslәrin dövlәt reyestrinin 
aparılmasını tәmin etmәk, peşәkar mühasib tәşkilatının akkreditasiya 
olunmasını hәyata keçirmәk; 

3.0.37. “Mühasibat uçotu haqqında” Azәrbaycan Respublikasının 
Qanunu ilә müәyyәn edilmiş hallarda muxtar respublikada mühasibat uçotu 
sahәsindә dövlәt nәzarәtini hәyata keçirmәk; 

3.0.38. Maliyyә Hesabatlarının Beynәlxalq Standartlarının, İctimai 
Sektor üçün Mühasibat Uçotunun Beynәlxalq Standartlarının, Kiçik vә Orta 
Sahibkarlıq Subyektlәri üçün Maliyyә Hesabatlarının Beynәlxalq 
Standartlarının vә uçot qaydalarının tәtbiqi ilә bağlı tәlim kursları, 
seminarlar, konfranslar tәşkil etmәk vә digәr zәruri tәdbirlәri hәyata 
keçirmәk; 

3.0.39. “Mühasibat uçotu haqqında” Azәrbaycan Respublikasının 
Qanununa uyğun olaraq, kommersiya tәşkilatlarının ictimai әhәmiyyәtli 
qurumlara aid edilmәsi üçün meyar göstәricilәrinә dair tәkliflәrini hәr üç 



ildәn bir aprel ayının 30-dәk Naxçıvan Muxtar Respublikasının Nazirlәr 
Kabinetinә tәqdim etmәk; 

3.0.40. mәhkәmәnin qanuni qüvvәyә minmiş qәrarı әsasında dövlәt 
mülkiyyәtinә keçmәklә müsadirә edilmiş, qanunvericiliyә uyğun olaraq 
sahibsiz hesab edilәn, vәrәsәlik hüququ әsasında dövlәt mülkiyyәtinә 
keçәn әmlakın vә dövlәtin maliyyә orqanlarına tәhvil verilәn dәfinәlәrin 
operativ uçotunun aparılmasını tәşkil etmәk; 

3.0.41. qanunvericiliyә uyğun olaraq qiymәt-tarif siyasәtinin hәyata 
keçirilmәsi üçün qiymәtlәri dövlәt tәrәfindәn tәnzimlәnәn mәhsulların (iş vә 
xidmәtlәrin) qiymәtlәrinin vә tariflәrinin tәnzimlәmә qaydalarının 
hazırlanmasında iştirak etmәk; 

3.0.42. dövlәt büdcәsinin layihәsinin tәrtibi, tәsdiq edilmiş 
göstәricilәrә uyğun olaraq büdcә xәrclәrinin bölgüsü, dövlәt büdcәsinin 
kassa icrası, dövlәt maliyyә nәzarәti, mühasibat uçotunun beynәlxalq 
standartlar әsasında inkişaf etdirilmәsi vә maliyyә hesabatlarının tәrtibi 
sahәlәrindә öz sәlahiyyәtlәri çәrçivәsindә normativ tәnzimlәmәni hәyata 
keçirmәk; 

3.0.43. Nazirliyin fәaliyyәt istiqamәtlәrinә aid mәsәlәlәrlә bağlı 
“Lisenziyalar vә icazәlәr haqqında” Azәrbaycan Respublikası Qanununun 
tәlәblәrinә uyğun olaraq lisenziyaların vә ya icazәlәrin, onların 
dublikatlarının vә әlavәlәrinin verilmәsi, onların yenidәn rәsmilәşdirilmәsi, 
dayandırılması, bәrpası vә ya lәğvi ilә bağlı rәy, hәmçinin müvafiq fәaliyyәt 
növlәrinә icazә vermәk vә icazә şәrtlәrinә riayәt olunmasına nәzarәt 
etmәk; 

3.0.44. qanunvericiliklә nәzәrdә tutulmuş hallarda vә qaydada 
müvafiq inzibati xәtalar haqqında işlәrә baxmaq; 

3.0.45. maliyyә orqanları işçilәrinin peşә hazırlığı, әlavә tәhsili, 
habelә maliyyә orqanları üçün mütәxәssislәrin hazırlanması ilә bağlı 
tәdbirlәr hәyata keçirmәk; 



3.0.46. maliyyә vә mühasibatlıq sahәsindә çalışan işçilәrin peşә 
hazırlığının tәkmillәşdirilmәsi, ixtisaslarının artırılması vә yenidәn 
hazırlanmasını hәyata keçirmәk; 

3.0.47. Azәrbaycan Respublikasının tәrәfdar çıxdığı beynәlxalq 
müqavilәlәrin muxtar respublikada hәyata keçirilmәsindә iştirak etmәk; 

3.0.48. insan vә vәtәndaş hüquqlarının vә azadlıqlarının hәyata 
keçirilmәsini tәmin etmәk vә onların pozulmasının qarşısını almaq; 

3.0.49. Nazirliyin fәaliyyәti ilә bağlı vәtәndaşlardan daxil olan tәklif, 
әrizә vә şikayәtlәrә baxılmasını vә onların qәbulunu tәmin etmәk, daxil 
olmuş müraciәtlәrә vaxtında, o cümlәdәn internet saytı vasitәsilә cavab 
vermәk vә qanunvericiliklә müәyyәn edilmiş qaydada digәr tәdbirlәr 
görmәk; 

3.0.50. öz fәaliyyәti haqqında әhalinin mәlumatlandırılmasını, 
internet saytının yaradılmasını, malik olduğu vә siyahısı qanunvericiliklә 
müәyyәn edilmiş açıqlanmalı olan ictimai informasiyanın hәmin saytda 
yerlәşdirilmәsini vә bu informasiyanın daimi yenilәşdirilmәsini tәmin etmәk; 

3.0.51. Nazirliyin fәaliyyәtinin tәkmillәşdirilmәsi istiqamәtindә 
tәdbirlәr görmәk, onun strukturuna daxil olan qurumların işini 
әlaqәlәndirmәk vә onların fәaliyyәtinә nәzarәti hәyata keçirmәk; 

3.0.52. Nazirliyin tabeliyindә olan qurumlar tәrәfindәn onların 
sәlahiyyәtlәri daxilindә müvafiq vәzifәlәrin yerinә yetirilmәsi üçün istifadә 
edilәn büdcә vәsaitinin tәyinatı üzrә istifadәsi proqramlarını vә xәrclәr 
smetalarını tәsdiq etmәk, hәmin vәsaitlәrin tәyinatı üzrә istifadәsi üzәrindә 
nәzarәtin hәyata keçirilmәsini tәmin etmәk; 

3.0.53. tabeliyindә olan qurumlarda dövlәt qulluğu keçmә vә әmәk 
münasibәtlәri mәsәlәlәrini tәnzimlәyәn tәdbirlәr görmәk; 

3.0.54. qanunvericiliyә uyğun olaraq dövlәt sirrinin vә mәxfilik 
rejiminin qorunması üçün zәruri tәdbirlәr, habelә fәaliyyәt istiqamәtlәrinә 
uyğun tәhlükәsizlik tәdbirlәri görmәk; 



3.0.55. digәr icra hakimiyyәti orqanlarının dövlәt büdcәsi, mühasibat 
uçotunun tәşkili vә aparılması, dövlәt maliyyә nәzarәti sahәlәri ilә bağlı 
fәaliyyәtini әlaqәlәndirmәk; 

3.0.56. Nazirliyin fәaliyyәt sahәlәrinә ayrılan büdcә vәsaitlәri, 
kreditlәr, qrantlar vә digәr maliyyә vәsaitlәrindәn tәyinatı üzrә sәmәrәli 
istifadә olunması üçün tәdbirlәr görmәk vә ona nәzarәt etmәk; 

3.0.57. fәaliyyәt istiqamәtlәrinә uyğun olaraq qanunvericiliklә 
nәzәrdә tutulmuş digәr vәzifәlәri yerinә yetirmәk. 

4. Nazirliyin hüquqları 

4.0. Nazirlik öz vәzifәlәrini hәyata keçirmәk üçün aşağıdakı 
hüquqlara malikdir: 

4.0.1. mövcud qanunvericiliklә müәyyәn edilmiş müddәt әrzindә vә 
qaydada növbәti büdcә ili üzrә dövlәt büdcәsinin layihәlәrisinin, sonrakı üç 
il üçün büdcә göstәricilәrinin tәrtibi üçün lazım olan әsaslandırıcı 
materialları vә hesablamaları mәrkәzi vә yerli icra hakimiyyәti 
orqanlarından, habelә onların struktur bölmәlәrindәn, dövlәt büdcәsindәn 
maliyyәlәşәn büdcә tәşkilatlarından, zәrurәt yarandıqda, mülkiyyәt vә 
tәşkilati-hüquqi formasından asılı olmayaraq digәr hüquqi şәxslәrdәn, 
bәlәdiyyәlәrdәn vә büdcәdәnkәnar dövlәt fondlarından almaq; 

4.0.2. büdcә tәşkilatları vә dövlәt büdcәsindәn dotasiya, subsidiya, 
subvensiya vә digәr maliyyә yardımları alan tәşkilatlardan hәmin 
vәsaitlәrdәn istifadә barәdә müәyyәn olunmuş qaydada rüblük vә ilin 
әvvәlindәn artan yekunla funksional, iqtisadi vә inzibati tәsnifat üzrә 
hesabatlar almaq; 

4.0.3. ayrılmış vәsaitlәrin tәyinatı üzrә xәrclәnmәmәsi halları aşkar 
olunduqda, kredit resursundan artıq xәrcә yol verildikdә, әvvәl ayrılmış 
vәsaitlәrin xәrclәnmәsinә dair hesabatların vaxtında vә düzgün tәqdim 
edilmәdiyi hallarda müvafiq icra hakimiyyәti orqanlarının rәhbәrlәrini 
xәbәrdar etmәklә müәssisәlәrin, idarәlәrin vә tәşkilatların dövlәt 



büdcәsindәn maliyyәlәşdirilmәsini (müdafiә olunan xәrclәr istisna olmaqla) 
mәhdudlaşdırmaq vә artıq ödәnilmiş vәsaiti qanunvericiliklә nәzәrdә 
tutulmuş qaydada dövlәt büdcәsinә bәrpa etdirmәk; 

4.0.4. dövlәt büdcәsindәn, o cümlәdәn mәqsәdli büdcә fondlarından 
ayrılmış vә tәyinatı üzrә istifadә olunmayan vәsaitlәri qanunvericiliklә 
müәyyәn olunmuş qaydada müәssisәlәrdәn, idarәlәrdәn, tәşkilatlardan vә 
bәlәdiyyәlәrdәn geri almaq üçün tәdbirlәr görmәk; 

4.0.5. dövlәt büdcәsinin mәdaxil hissәsini tәmin edәn müvafiq icra 
hakimiyyәti orqanlarından mütәmadi olaraq rәsmi mәlumatlar, hesablanmış 
vergilәr vә qeyri-vergi daxilolmaları barәdә hesabatlar, gәlirlәr üzrә 
proqnozların yerinә yetirilmәsi barәdә arayışlar almaq, dövlәt büdcәsinin 
gәlirlәri proqnozlaşdırılan mәblәğdәn aşağı olduqda sәbәbini araşdırmaq, 
müvafiq arayışlar hazırlamaq vә aidiyyәti üzrә tәqdim etmәk; 

4.0.6. dövlәt orqanlarından, tәşkilati-hüquqi formasından asılı 
olmayaraq hüquqi şәxslәrdәn dövlәt büdcәsinin vә mәqsәdli büdcә 
fondlarının icrası, büdcә tәşkilatlarının büdcәdәnkәnar vәsaitlәrindәn vә 
dövlәt zәmanәti ilә alınmış vә dövlәt büdcәsinin vәsaitlәri hesabına verilmiş 
kreditlәrdәn istifadә haqqında statistik vә digәr hesabat göstәricilәri almaq; 

4.0.7. aidiyyәti dövlәt orqanları ilә birlikdә dövlәt büdcәsi gәlirlәrinin 
artırılması imkanlarının araşdırılması mәqsәdilә dövlәt mülkiyyәtindә olan 
müәssisәlәrin maliyyә-tәsәrrüfat fәaliyyәtini tәhlil etmәk vә bu tәhlil üçün 
tәlәb olunan mәlumat vә sәnәdlәri hәmin müәssisәlәrdәn sorğu etmәk vә 
almaq; 

4.0.8. müxtәlif layihәlәrin icrası üçün dövlәt zәmanәti ilә alınmış vә 
dövlәt büdcәsinin vәsaitlәri hesabına verilmiş kreditlәrin tәyinatı üzrә 
xәrclәnmәsinin yoxlanılmasını tәmin etmәk; 

4.0.9. maliyyә nәzarәti tәdbirlәrinin hәyata keçirildiyi dövlәt 
tәşkilatlarında, büdcә vә büdcәdәnkәnar dövlәt fondlarında malların (iş vә 
xidmәtlәrin) satın alınmasının qanuniliyinin dәqiqlәşdirilmәsi zәrurәti 
yarandıqda, bu mәqsәd üçün vәsaitin ödәndiyi digәr tәşkilatlarla, o 



cümlәdәn qeyri-hökumәt tәşkilatları ilә müәyyәn edilmiş qaydada maliyyә 
nәzarәti obyektinin vәsaitlәrinin xәrclәnmәsi üzrә sәnәdlәrin qarşılıqlı 
yoxlanılmasını aparmaq; 

4.0.10. aparılan nәzarәt yoxlamalarının nәticәlәri üzrә müvafiq 
tәdbir görülmәsi üçün aidiyyәti dövlәt orqanlarına tәqdimatlar vermәk; 

4.0.11. maliyyә nәzarәti tәdbirlәrinin hәyata keçirilmәsi zamanı 
dövlәt vәsaitlәrinin xәrclәnmәsindә cinayәt әlamәtlәri olan qanun 
pozuntusu aşkar olunduğu halda nәzarәt obyektlәrindәn ilkin sәnәdlәri 
götürmәk üçün hüquq-mühafizә, prokurorluq vә mәhkәmә orqanlarına 
tәqdimatlar vermәk; 

4.0.12. icra hakimiyyәti orqanları tәrәfindәn işlәnib hazırlanmış 
mühasibat uçotu sahәsindә normativ hüquqi aktların tәsdiq edilmәsinә 
razılıq vermәk; 

4.0.13. ciddi hesabat blanklarının istifadәsinә nәzarәti hәyata 
keçirmәk; 

4.0.14. iri dövlәt vergi ödәyicilәrinin gәlir vә xәrclәr smetalarının 
layihәlәrini aidiyyәti orqanlarla birlikdә razılaşdırmaq vә onların gәlir vә 
xәrclәr smetalarının icrasına nәzarәtin tәmin edilmәsi üçün 
qanunvericilikdә nәzәrdә tutulmuş tәdbirlәr görmәk; 

4.0.15. Nazirliyin sәlahiyyәtlәrinә aid edilәn mәsәlәlәrlә bağlı 
mәhkәmәdә iddiaçı vә cavabdeh qismindә çıxış etmәk; 

4.0.16. müvafiq sahә üzrә dövlәt vә yerli özünüidarәetmә 
orqanlarına, fiziki vә hüquqi şәxslәrә zәruri mәlumatlar (sәnәdlәr) barәdә 
sorğu vermәk vә onlardan belә mәlumatları (sәnәdlәri) almaq; 

4.0.17. Nazirliyin sәlahiyyәtlәrinә aid olan normativ aktların 
layihәsini hazırlamaq vә ya onların hazırlanmasında iştirak etmәk; 



4.0.18. fәaliyyәt istiqamәtlәrinә uyğun rәy vermәk, tәhlillәr vә 
ümumilәşdirmәlәr aparmaq, analitik materiallar hazırlamaq, maliyyә sahәsi 
üzrә elmi tәdqiqatlar aparmaq, tәkliflәr vermәk; 

4.0.19. müstәqil ekspertlәri vә mütәxәssislәri qanunvericiliklә 
müәyyәn edilmiş qaydada öz fәaliyyәtinә cәlb etmәk; 

4.0.20. qanunvericiliklә müәyyәn edilmiş qaydada xüsusi bülletenlәr 
vә digәr nәşrlәr buraxmaq; 

4.0.21. fәaliyyәt istiqamәtlәrinә uyğun olaraq qanunvericiliklә 
nәzәrdә tutulmuş digәr hüquqları hәyata keçirmәk. 

5. Nazirliyin fәaliyyәtinin tәşkili 

5.1. Nazirliyin Aparatı, onun strukturuna daxil olan qurumlar vә 
strukturuna daxil olmayan tabeliyindәki qurumlar (hüquqi şәxslәr, tәşkilatlar 
vә sair) Nazirliyin vahid sistemini tәşkil edir. Nazirlik öz fәaliyyәtini 
bilavasitә vә hәmin qurumlar vasitәsilә hәyata keçirir.  

5.2. Nazirliyin strukturu Naxçıvan Muxtar Respublikası Ali Mәclisinin 
sәdri tәrәfindәn tәsdiq edilir. Nazirliyin strukturuna daxil olmayan 
tabeliyindәki qurumların (hüquqi şәxslәrin, tәşkilatların vә sair) siyahısını 
Naxçıvan Muxtar Respublikasının Nazirlәr Kabineti tәsdiq edir. 

5.3. Nazirliyin işçilәrinin ümumi say tәrkibi Naxçıvan Muxtar 
Respublikasının Nazirlәr Kabineti tәrәfindәn müәyyәn edilir. 

5.4. Nazirliyin fәaliyyәtinә Azәrbaycan Respublikasının 
Konstitusiyasının 139-cu maddәsinin I hissәsinin 5-ci bәndinә, Naxçıvan 
Muxtar Respublikasının Konstitusiyasının 25-ci madәsinin I hissәsinin 5-ci 
bәndinә vә 5-ci maddәsinin I hissәsinin 7-ci bәndinә әsasәn vәzifәyә tәyin 
vә vәzifәdәn azad olunan nazir rәhbәrlik edir. 

5.5. Maliyyә nazirinin Naxçıvan Muxtar Respublikası Ali Mәclisinin 
sәdri tәrәfindәn vәzifәyә tәyin vә vәzifәdәn azad olunan bir müavini vardır. 



5.6. Nazir müavini ona nazir tәrәfindәn hәvalә edilmiş vәzifәlәri 
yerinә yetirir vә bunun üçün şәxsәn mәsuliyyәt daşıyır. 

5.7. Nazirliyin strukturuna daxil olan qurumlar onlara hәvalә edilmiş 
vәzifәlәrin yerinә yetirilmәsi vә hüquqlarının hәyata keçirilmәsi üçün 
birbaşa mәsuliyyәt daşıyırlar vә öz sәlahiyyәtlәri daxilindә müstәqil 
sәrәncam vermәk hüququna malikdirlәr. 

5.8. Nazir: 

5.8.1. Nazirliyin fәaliyyәtini tәşkil edir vә ona rәhbәrlik edir; 

5.8.2. müәyyәn edilmiş struktur, әmәkhaqqı fondu vә işçilәrin say 
hәddi daxilindә Nazirliyin aparatının, yerli vә digәr qurumlarının 
strukturunu, ştat cәdvәlini vә ayrılmış büdcә tәxsisatı daxilindә onların 
xәrclәr smetasını tәsdiq edir; 

5.8.3. Nazirliyin aparatının struktur bölmәlәrinin vә tabeliyindә olan 
qurumların (әsasnamәlәri Naxçıvan Muxtar Respublikasının Ali Mәclisi 
sәdri tәrәfindәn tәsdiq edilәn qurumları istisna olmaqla) әsasnamәlәrini 
tәsdiq edir, tabeliyindә olan hüquqi şәxslәrin nizamnamәlәrini isә tәsdiq 
edilmәsi üçün müәyyәn olunmuş qaydada tәqdim edir; 

5.8.4. Nazirliyin strukturunda olan qurumların büdcә vәsaitinә 
tәlәbatına dair tәkliflәr hazırlayır vә aidiyyәti üzrә dövlәt orqanlarına tәqdim 
edir; 

5.8.5. maliyyә, büdcә, mühasibat uçotu vә audit sahәlәrindә dövlәt 
siyasәtinin hәyata keçirilmәsi ilә bağlı tәkliflәri, qanun vә digәr normativ 
hüquqi aktların layihәlәrini Naxçıvan Muxtar Respublikası Ali Mәclisinin 
sәdrinә vә Naxçıvan Muxtar Respublikasının Nazirlәr Kabinetinә tәqdim 
edir; 

5.8.6. müavinin vә Nazirliyin digәr vәzifәli şәxslәrinin sәlahiyyәtlәrini 
müәyyәnlәşdirir vә qarşılıqlı fәaliyyәtini tәmin edir; 



5.8.7. Nazirliyin aparatında çalışan dövlәt qulluqçularını, Nazirliyin 
strukturuna daxil olan orqanların rәhbәrlәrini, onların müavinlәrini, struktur 
bölmәlәrinin rәhbәrlәrini, habelә Nazirliyin yerli bölmәlәrinin, tabeliyindә 
olan digәr qurumların (Naxçıvan Muxtar Respublikası Ali Mәclisi sәdrinin 
vәzifәyә tәyin vә vәzifәdәn azad etdiyi şәxslәr istisna olmaqla) rәhbәrlәrini 
vә onların müavinlәrini vәzifәyә tәyin vә vәzifәdәn azad edir, onlar 
barәsindә hәvәslәndirmә vә intizam tәnbehi tәdbirlәri görür; 

5.8.8. Nazirliyin aparatının fәaliyyәtinә dair qanunvericiliyә uyğun 
olaraq icrası mәcburi olan әmrlәr, sәrәncamlar, göstәrişlәr verir, habelә 
normativ hüquqi aktları tәsdiq edir (imzalayır), onların icrasını tәşkil edir vә 
nәzarәti hәyata keçirir; 

5.8.9. Nazirliyin vәzifәli şәxslәrinin qanunvericiliyә zidd olan 
qәrarlarını lәğv edir; 

5.8.10. dövlәt orqanları, idarә, müәssisә vә tәşkilatlar ilә 
münasibәtlәrdә Nazirliyi tәmsil edir; 

5.8.11. Nazirliyin işçilәrinin ümumi say tәrkibi vә strukturu barәdә 
tәkliflәr verir; 

5.8.12. Nazirliyin aparatının vә tabeliyindә olan qurumların 
funksional tәyinatını vә işçilәrin say hәddi daxilindә say tәrkibini müәyyәn 
edir, zәrurәt olduqda onlarda dәyişikliklәr aparır; 

5.8.13. korrupsiyaya qarşı tәdbir görür; 

5.8.14. dövlәt büdcәsindәn Nazirliyә ayrılmış maliyyә vәsaitini idarә 
edir, tabeliyindәki qurumlar arasında bölüşdürür, o cümlәdәn ayrılmış 
vәsaitlәrin hәddi nәzәrә alınmaqla mükafatlar verir; 

5.8.15. Nazirlik sisteminә işә götürülәn işçilәrlә әmәk müqavilәsinin 
bağlanılması vә xitam verilmәsi mәsәlәlәrinә dair Nazirliyin vәzifәli 
şәxslәrinin sәlahiyyәtlәrini müәyyәn edir; 



5.8.16. qanunvericiliyә uyğun olaraq digәr sәlahiyyәtlәri hәyata 
keçirir vә hüquqlardan istifadә edir. 

5.9. Nazirlikdә Naxçıvan Muxtar Respublikasının maliyyә nazirindәn 
(kollegiya sәdri), onun müavinindәn, Nazirliyin aparatının vә strukturuna 
daxil olan qurumların rәhbәr işçilәrindәn ibarәt kollegiya yaradılır. Nazirliyin 
kollegiyasının tәrkibinә digәr mütәxәssislәr vә alimlәr dә daxil edilә bilәr. 

5.10. Nazirliyin kollegiyasının üzvlәrinin sayı vә tәrkibi Naxçıvan 
Muxtar Respublikasının Nazirlәr Kabineti tәrәfindәn tәsdiq edilir. 

5.11. Nazirliyin kollegiyası öz iclaslarında Nazirliyin fәaliyyәti ilә 
bağlı mәsәlәlәri müzakirә edir vә onlar haqqında müvafiq qәrarlar qәbul 
edir. 

5.12. Nazirliyin kollegiyasının iclasları onun üzvlәrinin yarıdan çoxu 
iştirak etdikdә sәlahiyyәtlidir. Kollegiyanın qәrarları onun üzvlәrinin sadә 
sәs çoxluğu ilә qәbul edilir. Nazirliyin kollegiyasının qәrarı qәbul edilәrkәn 
sәslәr bәrabәr olarsa, kollegiyanın sәdrinin sәsi hәlledici hesab edilir. 

5.13. Nazirliyin kollegiyasının qәrarları protokolla rәsmilәşdirilir vә bir 
qayda olaraq nazirin әmrlәri ilә hәyata keçirilir. 

5.14. Nazirliyin kollegiyasının üzvlәri arasında fikir ayrılığı yarandığı 
hallarda, nazir bu barәdә Naxçıvan Muxtar Respublikasının Nazirlәr 
Kabinetinә mәlumat verәrәk öz qәrarını hәyata keçirir. Nazirliyin 
kollegiyasının üzvlәri şәxsi fikirlәrini Naxçıvan Muxtar Respublikasının 
Nazirlәr Kabinetinә çatdıra bilәrlәr. 

5.15. Zәruri hallarda Nazirliyin kollegiyasının iclaslarında iştirak 
etmәk üçün müzakirә olunan mәsәlәlәrlә bilavasitә әlaqәli olan icra 
hakimiyyәti orqanlarının, idarә, müәssisә vә tәşkilatların rәhbәrlәri, habelә 
qeyri-hökumәt tәşkilatlarının nümayәndәlәri, mütәxәssislәr dәvәt edilә 
bilәrlәr. 

5.16. Büdcә proqnozlaşdırılmasının, muxtar respublika 
iqtisadiyyatının maliyyәlәşdirilmәsinin, mühasibat uçotu vә maliyyә 



hesabatlarının, nәzarәt-tәftiş işinin tәkmillәşdirilmәsi haqqında tәkliflәrә 
baxılması üçün mütәxәssislәrdәn, elmi vә digәr tәşkilatların 
nümayәndәlәrindәn ibarәt Nazirliyin Elmi-Metodiki Şurası yaradıla bilәr. 
Şuranın tәrkibi vә onun Әsasnamәsi nazir tәrәfindәn tәsdiq edilir. 

Naxçıvan Muxtar Respublikasının Maliyyә Nazirliyinin 
 

S T R U K T U R U 

 

1.  Nazirliyin aparatı (şöbәlәr vә sektorlar) 

2. Naxçıvan Muxtar Respublikası Maliyyә Nazirliyinin Dövlәt Maliyyә 

Nәzarәti İdarәsi 

3. Nazirliyin yerli bölmәlәri 


